
12. Qui pourra dire la douleur. 
 

 

 

Qui pourra dire la douleur 

D'une qui veut dissimuler 

Le mal croissant dedans son cœur, 

Par trop le taire & le celer: 

Las elle n'ose reueler, 

Qui se consomme de desir, 

Qui pourra donc consoler 

En son martyre & deplaisir. 

Amour la faute vient de toy, 

Qui pour n'auoir compassion 

D'un cœur prisonnier sous ta loy, 

N'en veus oyr l'affection: 

L'amant leger par fiction 

Compte son mal piteusement: 

Mais qui aime en perfection, 

Ne sçauroit dire son tourment.   &c. 

